
Matribhuteshvara Ashtakam

ಮಾತೃಭೂತೇಶ್ವರಾಷ್ಟಕಂ

ಮಾತಾ ತ್ವಂ ಚ ಪಿತಾಸಿ ಸರ್ವಜಗತಾಂ ಮಾತಾ ಪಿತಾ ವಾ ನ ತೇ
ತಸ್ಮಾತ್ತ್ವಂ ಭುವಿ ವಿಶ್ರುತೋಽಸಿ ಭಗವಂಸ್ತ್ವಂ ಮಾತೃಭೂತೇಶ್ವರಃ .
ತೇನ ತ್ವಂ ಮಹಿಲಾರ್ಧವಿಗ್ರಹ ಇತಿ ಖ್ಯಾತಶ್ಚ ನಾಮ್ನೈವ ತೇ
ತತ್ವಾರ್ಥಾಕಲನಾಯ ಕೇವಲಮಸೌ ಜಾಗರ್ತಿಯೋಗೇಶ್ವರೀ .. 1..

ಸಿದ್ಧಕ್ಷೇತ್ರಮಿದಂ ಜಗತ್ಸುವಿದಿತಂ ದೇವೋಽರುಣಾದ್ರೀಶ್ವರಃ
ಸಿದ್ಧಶ್ರೀರಮಣೀಯಹಸ್ತವಿಭವಾಚ್ಛ್ರೀಮಾತೃಭೂತೇಶ್ವರಃ .
ಸಿದ್ಧೋಽಸೌ ಭುವಿ ಸಿದ್ಧಿದಸ್ಸಹ ಮಹಾಯೋಗೇಶ್ವರೀಜಾಯಯಾ
ಪರ್ಯಾಪ್ತಂತ್ವಿದಮೇತದೀಯಮಹಿಮಪ್ರಖ್ಯಾಪನೇ ಭೂಜುಷಾಂ .. 2..

ಭೀಮೈರ್ಭೋಗಿವರೈರ್ವಿಭೂಷಿತತನುರ್ಯದ್ಯಪ್ಯಭೀತಿಪ್ರದಃ
ಪೂತಃ ಪ್ರೇತನಿಕೇತಗೋಽಪಿ ಫಲದೋ ಭಿಕ್ಷಾಕಏವಸ್ವಯಂ .

ಸಾಕಂ ಶ್ರೀರಮಣೇಶ್ವರೇಣ ಭಜತಾಂ ಧ್ಯಾನಾಸ್ಪದಂಯೋಗಿನಾಂ
ಸೋಽಯಂ ಚಿತ್ರಚರಿತ್ರಕೋ ವಿಜಯತೇ ಶ್ರೀಮಾತೃಭೂತೇಶ್ವರಃ .. 3..
ಭೀತೋ ಭೀಮಭುಜಂಗಮೈರ್ನ ಚ ತಥಾ ಪ್ರೀತೋ ಹಿಮಾಂಶೋಃ ಕರಾ-
ತ್ಪೂತೋ ಜಹ್ನುಸುತಾಜಲಾನ್ನಚ ನ ಚಾಪೂತೋಽಸ್ಥಿಸಂಭೂಷಣಾತ್ .

ನೋ ದುಃಖೀ ಚಿತಿಭಸ್ಮನಃ ಪಿತೃವನಾವಾಸಾಚ್ಚಯೋಗಾಂಬಿಕಾ-
ಸಂಗಾನ್ನಾಪಿ ಸುಖೀ ಸಮೋ ವಿಷಮದೃಕ್ ಶ್ರೀಮಾತೃಭೂತೋಽವತು .. 4..

ದಿಗ್ರೂಪಂ ವಸನಂ ವಿಹಾಯ ರುಚಿರಂ ಕ್ಷೌಮಂ ವಸಾನಶ್ಶುಭಂ
ಹಿತ್ವಾ ವಾಸರುಚಿಂ ಶ್ಮಶಾನಗಹನೇ ಪುಣ್ಯಾಶ್ರಮೈಕಾಶ್ರಯಃ .
ಚಿತ್ಯಂ ಭಸ್ಮ ವಿಹಾಯ ಚಂದನರಸೈರ್ಮಾಲ್ಯೈಃ ಕೃತಾಲಂಕ್ರಿಯಃ
ಯೋಗಾಂಬಾಗೃಹಮೇಧಿಕೋ ವಿಜಯತೇ ಶ್ರೀಮಾತೃಭೂತೇಶ್ವರಃ .. 5..
ಯಚ್ಛಕ್ತ್ಯಾ ರಮಣಾಶ್ರಮಸ್ಥಲಮಿದಂ ಭೂವಾಸಿನಾಂ ನಂದನಂ
ಜಾತಂ ಸ್ವಸ್ಯ ವಿಚಿತ್ರಶಿಲ್ಪಿರಚನಾವೈಚಿತ್ರ್ಯಚೈತ್ಯಂ ಮಹತ್ .

ಶೋಣಾದ್ರೀಶ್ವರಸಾನುಗಸ್ಸ ಜಗತಾಮೀಶೋ ನಿರೀಶಸ್ಸ್ವಯಂ
ಸರ್ವೈಶ್ವರ್ಯನಿಧಿರ್ಧುನೋತು ದುರಿತಂ ಶ್ರೀಮಾತೃಭೂತೇಶ್ವರಃ .. 6..
ಗಂಗಾಚಂದ್ರಕಲಾಧರೋಽಸಿ ಶಿರಸಿ ಶ್ರೀಮಾತೃಭೂತೇಶ ! ತೇ
ವಾಮಾರ್ಧೇ ಕರುಣಾರಸಾರ್ದ್ರಹೃದಯಾಯೋಗೇಶ್ವರೀ ರಾಜತೇ .

ಮಾತೃಭೂತೇಶ್ವರಾಷ್ಟಕಂ

ಶೀತಾಂಗಾಶ್ಚ ಭುಜಂಗಮಾಃ ಕರಪದೋಃ ಕಿಂಚಾಭಿಷೇಕೋಽನಿಶಂ
ಸಹ್ಯಂ ಶತ್ಯಮಿದಂ ಕಥಂಯದಿ ವಸೇಶ್ಚಿತ್ತೇ ನ ತಪ್ತೇ ಮಮ .. 7..

ಮಾತಾಽಭೂದ್ರಮಣಸ್ಯ ಯಾ ಭಗವತಸ್ಸೌಂದರ್ಯನಾಮ್ನೀ ಸತೀ
ಪಶ್ಚಾತ್ ಸೈವ ಸಮಸ್ತಲೋಕಜನನೀತ್ವೇನಾಪಿ ಸಂಪೂಜಿತಾ .

ಅದ್ಯತ್ವೇ ತು ವಿಹಾಯ ಸಾ ಪರಿಣತಾ ಸ್ತ್ರೀತ್ವಂ ಪುಮಾಕಾರತೋ
ಲಿಂಗಾತಿಕ್ರಮರೂಪತಶ್ಚ ಲಸತಿ ಶ್ರೀಮಾತೃಭೂತೇಶ್ವರಃ .. 8..
ಭಗವದ್ರಮಣಾಚಾರ್ಯ ಮಾತೃಭೂತೇಶ್ವರಸ್ತುತಿಃ .
ಅರ್ಪಿತಾ ತತ್ಪದದ್ವಂದ್ವೇ ಜಗದೀಶ್ವರಶಾಸ್ತ್ರಿಣಾ .. 9..

ಇತಿ ಮಾತೃಭೂತೇಶ್ವರಾಷ್ಟಕಂ ಸಂಪೂರ್ಣಂ ..

